
க³ர்க³ஸம்ஹிதாந்தர்க³தம்

மாந்தா⁴தோவாச -
யமுனாயா: க்ரு’ஷ்ணராஜ்ஞ்யா: கவசம் ஸர்வதோऽமலம் ।
தே³ஹிமஹ்யம் மஹாபா⁴க³ தா⁴ரயிஷ்யாம்யஹம் ஸதா³ ॥ 1॥
ஸௌப⁴ரிருவாச -
யமுனாயாஶ்ச கவசம் ஸர்வரக்ஷாகரம் ந்ரு’ணாம் ।
சதுஷ்பதா³ர்த²த³ம் ஸாக்ஷாச்ச்²ரு’ணு ராஜன்மஹாமதே ॥ 2॥
க்ரு’ஷ்ணாம் சதுர்பு⁴ஜாம் ஶ்யாமாம் புண்ட³ரீகத³லேக்ஷணாம் ।
ரத²ஸ்தா²ம் ஸுந்த³ரீம் த்⁴யாத்வா தா⁴ரயேத்கவசம் தத: ॥ 3॥
ஸ்னாத: பூர்வமுகோ² மௌனீ க்ரு’தஸந்த்⁴ய: குஶாஸனே ।
குஶைர்ப³த்³த⁴ஶிகோ²விப்ர: படே²த்³வைஸ்வஸ்திகாஸன: ॥ 4॥
யமுனா மேஶிர: பாது க்ரு’ஷ்ணா நேத்ரத்³வயம் ஸதா³ ।
ஶ்யாமா ப்⁴ரூப⁴ங்க³தே³ஶம் ச நாஸிகாம் நாகவாஸினீ ॥ 5॥
கபோலௌ பாது மே ஸாக்ஷாத்பரமானந்த³ரூபிணீ ।
க்ரு’ஷ்ணவாமாம்ஸஸம்பூ⁴தா பாது கர்ணத்³வயம் மம ॥ 6॥
அத⁴ரௌ பாது காலிந்தீ³ சிபு³கம் ஸூர்யகன்யகா ।
யமஸ்வஸா கந்த⁴ராம் ச ஹ்ரு’த³யம் மே மஹானதீ³ ॥ 7॥
க்ரு’ஷ்ணப்ரியா பாது ப்ரு’ஷ்ட²ம் தடினி மே பு⁴ஜத்³வயம் ।
ஶ்ரோணீதடம் ச ஸுஶ்ரோணீ கடிம் மே சாருத³ர்ஶனா ॥ 8॥
ஊருத்³வயம் து ரம்போ⁴ருர்ஜானுனீ த்வங்க்⁴ரிபே⁴தி³னீ ।
கு³ல்பௌ² ராஸேஶ்வரீ பாது பாதௌ³ பாபப்ரஹாரிணீ ॥ 9॥
அந்தர்ப³ஹிரத⁴ஶ்சோர்த்⁴வம் தி³ஶாஸு விதி³ஶாஸு ச ।
ஸமந்தாத்பாது ஜக³த: பரிபூர்ணதமப்ரியா ॥ 10॥
இத³ம்ஶ்ரீயமுனாயாஶ்ச கவசம் பரமாத்³பு⁴தம் ।
த³ஶவாரம் படே²த்³ப⁴க்த்யா நிர்த⁴னோ த⁴னவான்ப⁴வேத் ॥ 11॥
த்ரிபி⁴ர்மாஸை: படே²த்³தீ⁴மான் ப்³ரஹ்மசாரீ மிதாஶன: ।
ஸர்வராஜ்யாதி⁴பத்யஞ்ச ப்ராப்யதே நாத்ர ஸம்ஶய: ॥ 12॥

த³ஶோத்தரஶதம் நித்யம் த்ரிமாஸாவதி⁴ ப⁴க்தித: ।
ய: படே²த்ப்ரயதோ பூ⁴த்வா தஸ்ய கிம் கிம் ந ஜாயதே ॥ 13॥
ய: படே²த்ப்ராதருத்தா²ய ஸர்வதீர்த²ப²லம் லபே⁴த் ।
அந்தே வ்ரஜேத்பரம் தா⁴ம கோ³லோகம் யோகி³து³ர்லப⁴ம் ॥ 14॥
இதி க³ர்க³ஸம்ஹிதாயாம் மாது⁴ர்யக²ண்டே³ ஷோட³ஶாத்⁴யாயாந்தர்க³தம்
யமுனா கவசம் ஸம்பூர்ணம் ।

